
Bugungi kunda dunyoda ishlab chiqarilib, u yoki bu sohalarda foydalanilayotgan 

yalpi energiya miqdorida anʼanaviy energiyaning ulushi 86 %, gidroenergetikaniki 7%, 

yadro yoqilgʻisiniki 6% va boshqa tur resurslarniki 1 foizni tashkil etmoqda. Anʼanaviy 

energiyaga boʻlgan ehtiyoj tobora ortib borishi bilan birga, ularning manbalari aksincha 

kamayib bormoqda, boshqacha qilib aytganda energiya ishlab chiqarishdan uni isteʼmol 

qilish darajasi ortib bormoqda. Respublikamizda qayta tiklanuvchi energiya manbalaridan 

istiqbolli foydalanish, undan foydalanishning xuquqiy asosini taʼminlash borasida keng 

koʻlamdagi ishlar olib borilmoqda. Oʻzbekiston Respublikasi Prezidenti 

Sh.M.Mirziyoyevning 2017-yil 26-maydagi “2017-2021-yillarda qayta tiklanuvchi 

energetikani yanada rivojlantirish iqtisodiyot tarmoqlari va ijtimoiy sohada energiya 

samaradorligini oshirish chora-tadbirlari dasturi toʻgʻrisida” gi Qarori fikrimizga yaqqol 

misol boʻla oladi [1]. Bugungi kunda yer yuzida aholi sonining yil sayin oshib borishi 

hamda fan-texnikaning tez surʼatlarda rivojlanib borishi ijtimoiy-iqtisodiy, ekologik 

hamda energetik muammolarni vujudga kelishiga sabab boʻlmoqda. Muqobil energiya 

manbalaridan boshqa sohalarda boʻlgani kabi qishloq xoʻjalik maxsulotlarini quritish 

soxasida ham keng koʻlamda izlanishlar olib borilmoqda. Bir qancha tadqiqotlar olib 

borilganiga qaramasdan haligacha oʻz yechimini topmagan muammolar mavjud. Quyosh 

quritgichlarining afzalligi shundaki qishloq xoʻjaligi maxsulotlarini quritishda muqobil 

energiyadan foydalanib qisqa vaqt davomida, sifatli maxsulotlarni olish imkonini beradi. 

Ayni paytda, koʻplab bogʻbonlar oʻz bogʻlaridagi sabzavot va mevalarni sifatli saqlab 

qolish masalasiga duch keladi. Koʻpchilik konserva shaklida saqlashga tayyorgarlik 

koʻrishadi. Biroq, meva yoki rezavorlar keyinchalik saqlash uchun quritilishi kerak 

boʻlgan holatlar ham mavjud. Buning uchun meva quritgichdan foydalanish qulay va 

samaralidir. Samaradorligi shundan iboratki, avvalo mevalar sifati va undagi vitaminlar 

saqlanadi va albatta vaqt unumdorligi ortadi Quyosh quritgichining quyidagi koʻrinishini 

taklif qilamiz. Quyosh quritgichining ramkasi yogʻoch taxtachalardan iborat boʻlib, odatda 

oʻlchamlari 50 * 40 mm yoki 40 * 40 mm oʻlchamlardan foydalaniladi. Ushbu ramka juda 

oddiy va yaratilish uchun juda koʻp bilim talab etmaydi. Yasovchining ixtiyori bilan 

tanlangan kengligi va chuqurligi ehtiyojga qarab, odatda 500-600 mm atrofida boʻladi. 

Tom qismining balandligi taxminan 2,2 metrni tashkil etadi. Quyosh quritgichi 

tashqarisida devor yoki kontrplak bilan qoplanadi. Baʼzilari qora mato yoki polimerlar 

bilan oʻraladi. Lekin, polimerlarni ishlatmaslik yaxshiroq samara beradi. Meva va 

sabzavotlar quritiladigan teshikli(toʻr) tokchalardan, 20 * 30mm oʻlchamda qilib bir 

nechta yasab olinadi. Havoning quritgichda erkin aylanishi va mevalarni sifatli qurishi 

uchun meva va sabzavot saqlanadigan tagliklar toʻquv materiallaridan tayyorlanishi kerak. 

Mahsulotlarni joylashtirish maqsadida quritish kamerasi orqasidan eshik ochiladi. Eng 

quyi qismining old tomoniga quyosh nuri toʻgʻridan-toʻgʻri tushib turuvchi yuqoridan, 

shisha bilan qoplangan quti oʻrnatiladi va havo yigʻuvchisi - taglikning tagida isitgich 

(yongʻoq yoki mineral jun) solinib, izolyatsiyaning tepasida qora issiqlikka chidamli 

boʻyoq bilan boʻyalgan ingichka metall (abzorber vazifasini bajaruvchi) quvurlar 

joylashtiriladi. Shuningdek, Quyosh paneliga ulanib ishlovchi ventilyator boʻlib, bu issiq 

havoning harakatini tezlashtiradi. Quyoshdan kelgan energiya panelga tushadi va uning 

ichki temperaturasi koʻtariladi. Issiq havoni ventilyator quritish kamerasiga haydaydi.. 

Koʻplab mutaxassislar quyosh paneli ichidagi quvurlarni juda yupqa metalldan foydalanib 

burgʻulash tagiga joylashtiradilar. Ular bir kolba ichida yopishtiriladi va qora rangga 

boʻyaladi . Ushbu quvurlar ichidagi havo tezroq isiydi va quritgichga tez koʻtariladi. 

Bugungi kunda mavjud energo resurslardan tejamkorlik bilan foydalanish – davr talabi. 

Buning uchun foydalanilmayotgan elektr jihozlari va yoritish uskunalarini tarmoqdan uzib 

qo‘yish, ya’ni ofis yoki yashash xonalaridan chiqayotganingizda elektr jihozlarini kutish 

rejimida qoldirmasdan, ularni o‘chirib, tarmoqdan uzish orqali tejamkorlik tomon qadamni 

tashlagan bo‘lasiz. Shuningdek, ish joyi va xonadonlarni ko‘proq tabiiy yorug‘likdan ya’ni 

quyosh nuridan foydalangan holda yoritishga alohida e’tibor qaratish zarur. Yana bir 

muhim masala, Siz, ko‘cha-ko‘yda, mahallada, dam olish maskanlari-yu boshqa jamoat 

joylarida foydalanilmayotgan elektr jihoz va qurilmalarini tarmoqdan uzib qo‘yishni talab 

qilsangiz – energiya tejamkorligi va samaradorligi bo‘yicha jamoatchilik nazoratini 

o‘rnatishda o’z hissangizni qo’shgan bo’lasiz. 

Quyosh quritgichlarning barchasi bir xil tamoyilga asoslanib ishlaydi, faqat kichik 

oʻzgarishlarga ega. Shakli va oʻlchamlari oʻzgargan boʻlishi mumkin. Ammo, tubdan farq 

qilmaydi. Masalan, mahsulotlarni saqlovchi toʻrli ramkalar sonini koʻpaytirish yoki 

quyosh nuri tushuvchi yuzani hajmini oʻzgarishi orqali farqlanishi mumkin. Ish oxirida 

qurilma xizmat muddatini uzaytirish uchun, quritadigan pechni antiseptik bilan tozalash va 

uni boʻyash tavsiya etiladi.       

